
Atassutip Inatsisartuni ilaasortaatitaannut 

 

Great Greenland A/S-ip misissueqqissaarfigineqarnissaanut Naalakkersuisut 

Inatsisartunut neriorsuutaata killiffiata qanoq ilinera  

Naalakkersuisut Great Greenland A/S-imi siulersuisut peqatigalugit Namminersor-

nerullutik Oqartussat Great Greenland A/S-illu kiffartuussinissamut isumaqatigiis-

sutaata misissorneqarnissaa aallarnerneqassasoq isumaqatigiissutigivaat, tama-

tumanittaaq Naalakkersuisut AIS 2006-imut siunnersuutigisaattut tunisinermi akinut 

tapissutit ikileriarnerisa puisit amiinik tunisinermut atatillugu sunniutaasussat. 

 

Apeqqutit misissorneqartussat ilagissavaat tapiissutit ikileriarnerisa tunitsiviit amer-

lassusiannut sunniutissai kiisalu Great Greenlandip piginnaasaanik atuinissaanut 

sunniutaasussat. 

 

Piffissami kingullermi Great Greenland tusagassiutitigut annertuumik oqaluuseri-

neqarpoq, Naalakkersuisullu Inatsisartuni ilaasortanit arlalitsigut apeqqutilliiffigi-

neqarput. Taamaattumik Naalakkersuisut aamma Great Greenland A/S-ip siu-

lersuisui aalajangerputtaaq Great Greenlandip puisit amiinik Canadameersunik 

pisisarneranik, illuutinik pisisimaneranik aamma igiinnartakkat pillugit apeqqutinik 

misissuisoqassasoq. 

 

Suliassanut najoqqutassaq ilanngunneqarpoq. 

 

Aktieselskabit pillugit inatsimmi § 51 naapertorlugu aktieselskabini siulersuisut 

tassaapput ingerlatseqatigiiffimmi pisortanik atorfinitsitsisussat, piginnittullu 

taamatut pisussaanngillat. Piginnittut suliassarivaat siulersuisunik imaluunniit siu-

lersuisut ilaannik toqqaanissaq. 

  

Naalakkersuisut ilaatigut siulersuisunik piginnaaneqarluartunik ingerlatseqatigiiffin-

ni Namminersornerullutik Oqartussanit pigineqartuni soqutigisanik ingerlatsinissa-

mut toqqaanissaq suliassarivaat. 

 

Ingerlatseqatigiiffinni Namminersornerullutik Oqartussanit pigineqartuni siulersuisut 

Naalakkersuisut sinnerlugit ilaatigut ingerlatseqatigiiffimmi pisortanik nakkutilliineq 

misissuinerlu ingerlatassarivaat. Naalakkersuisut Great Greenlandimi maanna 

siulersuisuutinneqartut sulianik aarlerinanngitsumik ingerlatsisinnaanerannik ta-

tiginnilluinnarput  

Ikinngutinnersumik inuulluaqqusillunga 

